
Isisipul Tu Qalinga

Daqdaganin buntu ata masisipul i gaimamangsut, haiza mita Bunun
nanu isisipul tu qalinga. Maaq i nitu isnava’an a, namuliva gabasin imita ka
isisipul galinga.

Maaq mita isisipul tu galinga a, sia ki tastas’a, a mas’anin, sabain,
mas’an sabain, mas’an sabain, tasbanin saba a, kusi’aun saba ta msuqais
matngaan.

Maagq i pundaanin i gaimamansut masipul a, niin tu maszang a isisipul
tu galinga. Masipul ata gaimangsut, sia dau isisipul galinga a ngausun
bazbaz, tudiipin matngaan i gaimangsut ta. Tan’ai suu! Tas’a babu, dusa
palangan, tau hulus, paat lumag, hima tanuduq, nuum laihlaih, pitu bitugan,
vau qanian, mas’an sui-daing. Haiza a uvavaz’az nitu inisnavaan a, masiliva
a galinga masipul, aupa kinuzun intaa ka isisipul galingaa bazbaz; muliva
aingka bazbaz tu, babu tas’a, palangan dusa..... Pagpun asa tu mapasnava.

Haiza qaimangsut a kanasia tal’aian matngaan; tas’a gapu sanglav,
dusa laity lumaq, tau paat-vakal, paat kulaitung bunbun.

Haiza kanasia tinas’in tu gaimangsut masipul; nuum linuqus lukis, pitu

binutiqu kamasia, vaut pauti tilas, siva tinapaz maduq, vau palangan hutan.

Masipul ata bunun tu sinunbangan a, maupatadau tupa tu,
tastusinunbangan, tastu’iniqumisan, tastulainigaiban; haiza imita nanu tu
isisipul zikaang; maszang i tas’a tiktik, duasa ganian, tau qani’anan, paat
buan, asihima, nuum gamisan, tipitu painsanan(punsanan), tastulihai.

Maaq dau mailantangus sanasia ganingu ki vali maisipul zikaang, tupa
dau tu “taquvali”. Aupa sia dau vali ta taqu mita tu tingmutin, taungquin siin
sanavanin. Minsumain a Lipuun saipuk mita a, minhaizin a “tukii” tu
iIsbazbaz: maszang i tupa ata tu tingmut vau tukii, sanavan vau tukii.

Isisipul bunun, duma miniqumis siin gaimamangsut nii amin tu
mamaszang. Tupa ata tu tas’a bunun, dusa tulkuk, tau tamuhung; musqa tu
maaq a bunun tu isisipil a, maupa ti tu; tatau bunun, sasaspaat tais’aa,
hahima tastulumag, nitu magqtu isisipul i duma miniqumis siin
gaimamangsut.

Ihaan kuzakuzaun tu isisipul a, haiza ka tupaun tu mus’an, uka mutas’a
tu isbabazbaz. Pagpun tupa ata tu mupusan, mutiun..., mumas’an. Madia a
Bunun tu isisipul mastaan tu makitvaivi, maaq mingansiapin a asa aingka tu

qanglas itkma’aiu.

